
శ్రీబాలానీరాజనమ్

జయ బాలే త్రిపురే  జయ బాలే జయ త్రిపురే  ।
ద్వేధా విధృతశరీరే శివశక్త్యాకారే ॥ ౧॥
అరుణకిరణనిభాసే బహుకృతవిశ్వాసే ।
మౌక్తికశోభితనాసే కమలముకులవాసే ॥౨॥
నిజశక్తిస్వవిలాసే  దనుజకృతత్రాసే  ।
శశివదనాధరహాసే భక్తార్పితరాసే ॥ ౩॥
ఇన్దువిరాజితభాలే  కరధృతజపమాలే ।
భక్తం రక్షసి బాలే కరపుస్తకజాలే ॥ ౪॥
ఇతరాభశయశీలే నాశితభవజాలే ।
రత్నవిభూషితమాలే ఖలజనకృతకాలే ॥ ౫॥
ముకులాభస్తనభారే కణ్ఠార్పితహారే  ।
తారితభవాబ్ధిపారే  శ్రితమూలాధారే  ॥౬॥
కర్ణీరథకృతచారే  జయసి నిరాకారే ।
కామేశ్యఙ్కాధారే భక్తహృదయసఞ్చారే ॥ ౭॥
ఆదౌ వాగ్భవబీజే మధ్యే క్లీమ్బీజే  ।
అన్తే సుశక్తిబీజే  క్రీడసి  హృది నిర్బీజే ॥౮॥
మఞ్జీరధ్వనిమణ్డితమృదుతరశుభచరణే   ।
రమతాం మమ చిత్తమిదం తవ పూజనకరణే ॥౯॥
తవ నీరాజనకరణం భవసాగరతరణమ్ ।
బాలే భవ మమ శరణమ్ ।బాలే భవ శరణమ్ ॥ ౧౦॥

